
1. Ciencias da Natureza

1.1 Introducién

A area de Ciencias da Natureza concibese como un ambito cuxo obxectivo principal € que as
nenas e 0s nenos cheguen a ser persoas activas, responsables e respectuosas co mundo no que
viven, adquirindo os cofiecementos esenciais e 0s principios basicos do medio natural para que

poidan construir un mundo mais solidario, xusto, igualitario e sustentable.

As ciencias naturais supofien, polo tanto, comprender a ciencia como un proceso de investiga-
cion, a través da observacion sistematica, a medicion, a experimentacion e a formulacion de hi-
pétese, como base do método cientifico e eixe central da materia, intentando asi dar resposta
aos principais problemas dunha sociedade globalizada, tendo en conta o rapido desenvolvemento

e progreso cientifico-tecnoldxico.

Para iso, o alumnado debe adquirir conceptos, destrezas e actitudes relacionadas co cofiece-
mento e a organizacién dos seres vivos, a materia, as forzas e as formas de enerxia, asi como o
funcionamento do corpo humano, para abordar a importancia do coidado da saude e o benestar
emocional, o respecto cara aos seres vivos e a slla contorna a favor da consecucion dos obxectivos

de desenvolvemento sustentable.

Por outra banda, a dixitalizacién das contornas de aprendizaxe fai preciso que o alumnado
faga un uso seguro, eficaz e responsable da tecnoloxia, que xunto coa promocion do espirito
emprendedor e o desenvolvemento das destrezas e técnicas basicas do proceso tecnoldxico, fa-
cilitaran a realizacién de proxectos interdisciplinares cooperativos nos que se resolva un pro-
blema ou se dea resposta a unha necesidade da contorna préxima, de modo que o alumnado
poida achegar solucions creativas e innovadoras a través do desenvolvemento dun prototipo final

con valor ecosocial.

Ao longo de toda a etapa partirase do desenvolvemento cognitivo e emocional do alumnado,
achegandoo ao descubrimento activo a través da formulacion de preguntas, procura de informa-
cion de diferentes fontes seguras e fiables, asi como da realizacién de experimentos sobre inves-
tigacions relacionadas cos distintos elementos naturais, favorecendo a realizacion de tarefas de
aprendizaxe integradas e contextualizadas que permitan a utilizacion tanto do pensamento 16-

xico como do pensamento lateral.

A area de Ciencias da Natureza estrutirase en catro bloques de contidos que deberan apli-
carse en diferentes contextos reais para favorecer unha aprendizaxe holistica e competencial do

alumnado.

No bloque 1, Cultura cientifica, o alumnado desenvolve destrezas e estratexias propias do
pensamento cientifico a través da indagacion e o descubrimento do mundo que o rodea, pofiendo
en valor o impacto da ciencia na nosa sociedade. Asi mesmo, integra os cofiecementos necesarios

para o desenvolvemento dos bloques restantes, co que ten un caracter transversal.

O bloque 2, A vida no noso planeta, integra contidos relacionados co funcionamento do corpo
humano, a prevencion de condutas de risco que provocan enfermidades cotias no ser humano e
a adquisicién de habitos saudables que inciden no benestar fisico, emocional e social. Estes con-

tidos seran desenvoltos ao longo do 1° ciclo e ampliados no altimo curso do 2° e 3° ciclo.

Este bloque engloba tamén as relacidns que establecen 0s seres vivos coa contorna e o Coi-
dado da biodiversidade, o cofiecemento das caracteristicas dos animais e das plantas, a sta con-
servacion e o medio no que viven. Contidos que seran desenvoltos ao longo do 1° ciclo e amplia-

dos no primeiro curso do 2° e 3° ciclo.

O bloque 3, Materia, forzas e enerxia, inclie as propiedades dos distintos tipos de materia, a
experimentacion dos fendmenos fisicos e quimicos, asi como os efectos das forzas sobre os ob-
xectos. Desenvoélvense as diferentes fontes de enerxia que podemos atopar na contorna, asi como
as maquinas e aparellos de uso cotian e a enerxia que utilizan, analizando as stas consecuencias

ambientais e contribuindo aos obxectivos de desenvolvemento sustentable.

O bloque 4, Tecnoloxia e dixitalizacion, oriéntase de modo transversal ao resto de bloques
desde dous ambitos. Por unha banda, busca habilitar o alumnado no manexo basico dunha varie-
dade de ferramentas e recursos dixitais como medio para satisfacer as slas necesidades de
aprendizaxe, de buscar e comprender informacioén, de reelaborar e crear contido, comunicarse de
forma efectiva e desenvolverse nunha ambiente dixital de forma responsable e segura. Por outra
banda, tamén desenvolve estratexias propias do pensamento de desefio e pensamento compu-

tacional para resolver problemas que dean solucién a unha necesidade concreta.

A gradacion destes contidos, a sta programacién e secuenciacion non debe seguir necesaria-
mente unha orde cronoléxica determinada, senén que han de traballarse de maneira integrada,
adaptandose &s intencions didacticas e demandas formativas que requira o alumnado en cada

ciclo.

1.2 Obxectivos

Obxectivos da materia

OBXL1. Expor e dar resposta a cuestiéns cientificas sinxelas, utilizando diferentes técnicas, instrumentos e mo-

delos propios do pensamento cientifico, para interpretar e explicar feitos e fenémenos que ocorren no medio

natural.

= Os enfoques didacticos para o ensino das ciencias han de partir da curiosidade do alumnado por comprender o
mundo que o rodea, favorecendo a participacion activa nos diferentes procesos de indagacién e exploracion propios
do pensamento cientifico.

= Polo tanto, o alumnado ha de poder identificar e formular pequenos problemas; recorrer a fontes e probas fiables;
obter, analizar e clasificar informacion; xerar hipéteses; facer predicions; realizar comprobacions; e interpretar, argu-

mentar e comunicar os resultados.

= Para que esta forma de traballo xere verdadeiras aprendizaxes, o profesorado debe asumir o papel de facilitador e
guia, proporcionandolle ao alumnado as condicions, pautas, estratexias e materiais didacticos que favorezan o de-
senvolvemento destas destrezas. Grazas ao caracter manipulativo e vivencial das actividades, ofreceraselle ao alum-
nado experiencias que o axuden a construir a sta propia aprendizaxe. Ademais, é necesario contextualizar as activi-
dades na contorna mais proxima, de forma que o alumnado sexa capaz de aplicar o aprendido en diferentes contextos
e situacions. Deste xeito, ademais, estimulase o interese pola adquisicion de novas aprendizaxes e pola procura de
solucions a problemas que poidan presentarse na vida cotia.

OBX2. Cofiecer e tomar conciencia do propio corpo, asi como das emociéns e sentimentos propios e alleos,
aplicando o cofiecemento cientifico, para desenvolver hébitos saudables e para conseguir o benestar fisico,

emocional e social.

= A toma de conciencia do propio corpo desde idades temperas permitelle ao alumnado aprender a cofiecelo, coidalo,
valoralo e controlalo, & vez que mellora a execucion dos movementos e a sua relaciéon coa contorna, sendo ademais
0 corpo a via de expresion dos sentimentos e das emocions. A slia regulacidn e expresion fortalecen o optimismo, a
resiliencia, a empatia e a procura de propdsitos e permiten xestionar construtivamente os retos e 0os cambios que

xorden na sGa contorna.

= O cofiecemento cientifico que adquire o alumnado sobre o corpo humano e os riscos para a salde ao longo da sta
escolaridade debe vincularse con accions de prevencién mediante o desenvolvemento de habitos, estilos e compor-
tamentos de vida saudables. Isto, unido & educacion afectivo-sexual, adaptada ao seu nivel madurativo, que é im-
prescindible para o crecemento, o desenvolvemento e o benestar dunha persoa sa en todas as stias dimensions

fisicas, emocionais e sociais.

OBX3. Identificar as caracteristicas dos diferentes elementos ou sistemas do medio natural, analizando a stla
organizacion e propiedades, e establecendo relacidns entre estes, para recofiecer o seu valor, conservalo, me-

lloralo e emprender acciéns para o seu uso responsable.

= Cofiecer os diferentes elementos e sistemas que conforman o medio natural é o primeiro paso para comprender e
valorar a suUa riqueza e diversidade. Por iso, este obxectivo persegue que o alumnado non sé cofieza os diferentes
elementos do medio que o rodea, de maneira rigorosa e sistémica, sendn que estableza relacions entre estes. Desta
forma, bliscase que o alumnado cofieza, comprenda, valore e protexa o medio natural e que respecte e coide os

seres vivos que nel habitan.

= Comprender, por exemplo, como os seres vivos, incluidos os seres humanos, se adaptan & contorna en que viven e
establecen relacidns con elementos biéticos ou abidticos ou como se comporta a materia ante a presenza de diferen-
tes forzas, permitelle ao alumnado adquirir un cofiecemento cientifico conectado que mobilizara nas investigacions

0u nos proxectos que realice.

OBX4. Identificar as causas e consecuencias da intervencion humana na contorna, para mellorar a capacidade

Paxina 4 de 11



XUNTA EOUCAC

DE GALICIA | rroFesio

de afrontar problemas, buscar soluciéns e actuar de maneira individual e cooperativa na sda resolucion, e
para pofier en practica estilos de vida sustentables e consecuentes co respecto, co coidado e coa proteccién
das persoas e do planeta.

= Cofiecer como evolucionou a interacciéon do ser humano co mundo que o rodea no uso e no aproveitamento dos
recursos naturais, asi como a relacion das maquinas e dos obxectos de uso cotian coa necesidade de enerxia para
o seu funcionamento, resulta esencial para que o alumnado reflexione e sexa consciente dos limites da biosfera, dos
problemas asociados co consumo acelerado de bens e do establecemento dun modelo enerxético baseado nos com-
bustibles fosiles.

= Desta maneira o alumnado podera afrontar os retos e desafios da sociedade contemporanea desde a perspectiva da
sustentabilidade e comprender as relacions de interdependencia e ecodependencia, asi como a importancia que
tefien para nés o respecto cara aos seres vivos e ao ambiente, en particular, ao valor da biodiversidade e ao desen-
volvemento de estilos de vida sustentable.

= E preciso, polo tanto, dotar o alumnado de ferramentas que faciliten o seu apoderamento como axentes de cambio
ecosocial desde unha perspectiva emprendedora e unha actitude critica e cooperativa. Isto supén que desefien,
participen e se involucren en actividades que permitan avanzar cara aos obxectivos de desenvolvemento sustentable
de maneira consciente e contextualizada. Asi seréan participes da construcién de modelos de relaciéon e convivencia

baseados na empatia, a cooperacion e o respecto as persoas e ao planeta.

OBX5. Utilizar dispositivos e recursos dixitais de forma segura, responsable e eficiente, para buscar informa-
cion, comunicarse e traballar de maneira individual, en equipo e en rede, e para reelaborar e crear contido dixi-

tal de acordo coas necesidades dixitais do contexto educativo.

= Nas Ultimas décadas, as tecnoloxias da informacion e da comunicacion foron entrando e integrandose nas nosas
vidas, e expandironse a todos os &mbitos da nosa sociedade, proporcionando cofiecementos e numerosas ferramen-

tas que axudan nunha multitude de tarefas da vida cotia.

= A variedade de dispositivos e aplicacions que existen na actualidade fai necesario introducir o concepto de dixitaliza-
cion da contorna persoal de aprendizaxe, entendido como o conxunto de dispositivos e recursos dixitais que cada
alumna ou alumno utiliza de acordo coas suas necesidades de aprendizaxe e que lle permiten realizar as tarefas de
forma eficiente, segura e sustentable, levando a cabo un uso responsable dos recursos dixitais. Polo tanto, este
obxectivo aspira a preparar o alumnado para desenvolverse nun ambiente dixital que vai mais alé do simple manexo
de dispositivos e a procura de informacién na rede. O desenvolvemento da competencia dixital permitira comprender
e valorar 0 uso que se lle da a tecnoloxia, aumentar a produtividade e a eficiencia no propio traballo, desenvolver
estratexias de interpretacion, organizacion e andlise da informacion, reelaborar e crear contido, comunicarse a través
de medios informaticos e traballar de forma cooperativa. Asi mesmo, este obxectivo implica cofiecer estratexias para
facer un uso critico e seguro da contorna dixital, tomando conciencia dos riscos, aprendendo como evitalos ou mini-
mizalos, e pedir axuda cando sexa preciso e resolver os posibles problemas tecnoléxicos da forma mais autbnoma
posible. Este uso da contorna dixital irase introducindo de forma gradual e adecuandose ao nivel madurativo do

alumnado.

OBX6. Resolver problemas a través de proxectos de desefio e da aplicacién do pensamento computacional,

para xerar cooperativamente un produto creativo e innovador que responda a necesidades concretas.

= A elaboracion de proxectos baseados en actividades cooperativas supon o desenvolvemento coordinado, conxunto

e interdisciplinar dos contidos das diferentes areas para dar resposta a un reto ou problema da contorna fisica, natural,

social, cultural ou tecnoldxica, utilizando técnicas propias do desenvolvemento de proxectos de desefio e do pensa-
mento computacional. A deteccion de necesidades, o desefio, a creacién e proba de prototipos, asi como a avaliacién
dos resultados, son fases esenciais do desenvolvemento de proxectos de desefio para a obtencién dun produto final
con valor ecosocial. Doutra banda, o pensamento computacional utiliza a descomposicién dun problema en partes
mais sinxelas, o recofiecemento de patréns, a realizacion de modelos, a seleccién da informacion relevante e a cre-
acion de algoritmos para automatizar procesos da vida cotia. Ambas as estratexias non son excluintes, polo que
poden ser utilizadas de forma conxunta de acordo coas necesidades do proxecto.

= A realizacion deste tipo de proxectos fomenta, ademais, a creatividade e a innovacion ao xerar situacions de apren-
dizaxe onde non existe unha Unica solucién correcta, senén que toda decisién, errébnea ou acertada, se presenta
como unha oportunidade para obter informacién valida que axudara a elaborar unha mellor solucién. Estas situacions
propician, ademais, unha contorna adecuada para o traballo cooperativo, onde se desenvolven destrezas como a
argumentacion, a comunicacion efectiva de ideas complexas, a toma de decisiéns compartidas e a xestion dos con-
flitos de forma dialogada.

1.3 Criterios de avaliaciéon e contidos

Terceiro ciclo

6° curso

Area de Ciencias da Natureza
Terceiro ciclo

6° curso

Bloque 1. Cultura cientifica

Criterios de avaliacion Obxectivos

= CA1.1. Formular preguntas e realizar predicions razoadas sobre un tema especifico relacionado co OBX1

medio natural a través da observacion.

= CAL.2. Buscar, seleccionar e contrastar informacion, de diferentes fontes seguras e fiables, adquirindo OBX1

Iéxico cientifico basico e utilizdndoa en investigacions relacionadas co medio natural.

= CA1.3. Deseniar e realizar experimentos guiados, de forma individual ou en equipo e utilizandoa dife- OBX1
rentes técnicas de indagacion e modelos, empregando os instrumentos e dispositivos apropiados de

forma segura e rexistrando correctamente as observacions e medicions realizadas.

= CA1.4. Analizar a informacién e os resultados obtidos e comunicar as conclusiéns das investigacions OBX1

utilizando unha linguaxe cientifica e explicando os pasos seguidos.

Contidos

= A ciencia, a tecnoloxia e a enxefiaria como actividades humanas. As profesiéns STEM na actualidade desde unha

perspectiva de xénero relacionadas co desenvolvemento de habitos de vida sustentable e o coidado do planeta.

= Fomento da curiosidade, da iniciativa, da constancia e do sentido da responsabilidade na realizacién das diferentes

investigacions enunciando hipéteses.

= Vocabulario cientifico relacionado coas diferentes investigacions.

= Procura de informacion a través de diferentes fontes, de maneira individual e en equipo.

= Experimentacion sobre cuestions cientificas relacionadas coas necesidades actuais da sociedade.

= Instrumentos e dispositivos apropiados para realizar observacions e mediciéns precisas de acordo coas necesidades
da investigacion.

= Fases da investigacion cientifica (observacion, formulacién de preguntas e prediciéns, planificacion e realizacién de
experimentos, recollida e analises de informacion e datos...).

= Comunicacién dos resultados da investigacion, de forma oral ou escrita, utilizando diferentes soportes (textos orais

ou escritos, maquetas, presentacions, murais...).

Bloque 2. A vida no noso planeta

Criterios de avaliacion Obxectivos

= CAZ2.1. Cofiecer a morfoloxia externa e interna do corpo, identificando os aparellos e érganos implica- OBX2

dos na realizacion das funcions vitais.

= CAZ2.2. Adoptar habitos de vida saudables valorando a importancia dunha alimentacion variada, equili- 0OBX2
brada e sustentable, o exercicio fisico, o contacto coa natureza, o descanso, a hixiene e a prevencion

de accidentes e enfermidades.

= CAZ2.3. Identificar actitudes que fomenten o benestar emocional e social, fomentando relacions afectivas OBX2

saudables e reflexionando sobre o uso adecuado de novas tecnoloxias e a xestién do tempo libre.

Contidos

= Cofiecemento do corpo humano: anatomia e fisioloxia. Células, tecidos, 6rganos, aparellos e sistemas.

= Aspectos bésicos das funcions vitais do ser humano desde unha perspectiva integrada: obtencién de enerxia, relacion
coa contorna e perpetuacion da especie.

= A funcién da relacién. Os 6rganos dos sentidos, o sistema nervioso e o aparello locomotor.

= A funcién da nutricién e aparellos que intervefien (respiratorio, dixestivo, circulatorio e excretor).

= A funcién da reproducion. O aparello reprodutor e érganos que intervefien.

= Os cambios fisicos, emocionais e sociais que supon a puberdade e a adolescencia para aceptalos de forma positiva
tanto nun mesmo como nos demais. Educacion afectivo-sexual.

= Pautas para unha alimentacion saudable e sustentable: menus saudables e equilibrados. A importancia da cesta da
compra e da etiquetaxe dos produtos alimenticios para cofiecer 0s seus nutrientes e a sla achega enerxética.

= Principais enfermidades que afectan os aparellos e sistemas do organismo humano. Enfermidades relacionadas co
proceso da alimentacion e a aceptacion do propio corpo. Pautas para a sua prevencion.

= Pautas para a prevencion de riscos e accidentes. Cofiecemento de actuaciéns basicas de primeiros auxilios.

= Pautas que fomenten unha saide emocional e social adecuadas: hixiene do sofio, prevencion e consecuencias do
consumo de drogas, xestion saudable do lecer e do tempo libre, contacto coa natureza, uso adecuado de dispositivos

dixitais, estratexias para o fomento de relacions sociais saudables e fomento do coidado das persoas.

Bloque 3. Materia, forzas e enerxia

Criterios de avaliacion Obxectivos

= CA3.1. Identificar e analizar as caracteristicas e as propiedades da materia a través de metodoloxias OBX3
de indagacion utilizando as ferramentas, os instrumentos e os procesos adecuados.

= CA3.2. Recoiiecer e explicar as diferentes formas e fontes de enerxia identificando os seus usos na OBX4
vida cotia e a stia influencia no desenvolvemento sustentable.

= CA3.3. Recoriecer a través de pequenas investigacions as propiedades do aire analizando os principios OBX3

basicos do voo.

Contidos

Propiedades da materia. Concepto de densidade e a sua relacion coa flotabilidade dun obxecto nun liquido.

Realizacion de experiencias para estudar as propiedades de diferentes materiais de uso comun.

As fontes de enerxia renovables e non renovables e a sta influencia na contribucién ao desenvolvemento sustentable

da sociedade.

As formas de enerxia e as sUas transformacions.

As propiedades do aire e a sUa interaccion cos obxectos dependendo da sta forma. As forzas implicadas no voo.

Principios bésicos da aerodindmica.

Bloque 4. Tecnoloxia e dixitalizacion

Criterios de avaliacion Obxectivos

= CAA4.1. Utilizar recursos dixitais de acordo coas necesidades do contexto educativo de forma segura e OBX5
eficiente, buscando informacion, comunicandose e traballando de forma individual, en equipo e en rede,
reelaborando e creando contidos dixitais sinxelos.

= CA4.2. Expor problemas de desefio que se resolvan coa creacion dun prototipo ou dunha solucion OBX6
dixital, avaliando as necesidades da contorna e establecendo obxectivos concretos.

= CA4.3. Desefiar posibles solucions aos problemas expostos de acordo con técnicas sinxelas de pen- OBX6
samento de desefio e pensamento computacional, mediante estratexias basicas de xestién de proxec-
tos cooperativos.

= CAA4.4. Desenvolver un produto final que dea solucién a un problema de desefio, probando en equipo OBX6
diferentes prototipos ou soluciéns dixitais e utilizando de forma segura e guiada as ferramentas, os
dispositivos, as técnicas e os materiais adecuados.

= CA4.5. Comunicar o desefio dun produto final, adaptando a mensaxe e o formato & audiencia, expli- OBX6

cando os pasos seguidos e propofiendo posibles retos para futuros proxectos.

Contidos

Dixitalizacion da contorna persoal de aprendizaxe:

= Proxectos de desefio e pensamento computacional:

Dispositivos e recursos dixitais de acordo coas necesidades do contexto educativo.

Estratexias de procura de informacion seguras e eficientes na internet (valoracion, discriminacion, seleccion, orga-

nizacion e propiedade intelectual).

Estratexias de recollida, almacenamento e representacion de datos para facilitar a sia comprensién e analise.
Tratamento e elaboracién de textos sinxelos para recoller e comunicar informacion (formato de texto, axuste de
paxina, insercion de imaxes...). Xestion de arquivos.

Regras basicas de seguridade e privacidade para navegar pola internet e para protexer a contorna dixital persoal
de aprendizaxe.

Recursos e plataformas dixitais restrinxidas e seguras para comunicarse con outras persoas. Etiqueta dixital, re-
gras basicas de cortesia e respecto e estratexias para resolver problemas na comunicacion dixital.

Estratexias para fomentar o benestar dixital. Recofiecemento dos riscos asociados a un uso inadecuado e pouco
seguro das tecnoloxias dixitais (tempo excesivo de uso, ciberacoso, dependencia tecnoldxica, acceso a contidos
inadecuados etc.) e estratexias de actuacion.

Observacion e formulacion de situaciéns-problema derivadas de necesidades que xurdan na sta contorna pro-
xima.

Fases do pensamento computacional (creacion de esquemas ou diagramas sinxelos para planificar accions, des-
composicion dunha tarefa en partes mais sinxelas, desenvolvemento de diferentes estratexias para a resolucion

dun problema).
Técnicas para potenciar o traballo cooperativo, a cohesion de grupo e a resolucion pacifica de conflitos.

Estratexias en situacions de incerteza: adaptacion e cambio de estratexia cando sexa necesario, e valoraciéon do

erro propio e o do dos demais como oportunidade de aprendizaxe.

Desefio, prototipo, proba e avaliacién dun proxecto de desefio sinxelo que tefia relevancia na sua contorna.
Construcién de proxectos sinxelos, utilizando de forma guiada diferentes materiais, ferramentas, obxectos, dispo-
sitivos e recursos dixitais seguros e adecuados para a consecucion do proxecto.

Linguaxe sinxela de programacion por bloques e as relacions I6xicas entre eles (executar movementos, sensores,
motores, impresién 3D...).

Presentacion dos proxectos desenvoltos, utilizando diferentes soportes e estratexias de comunicacion, explicando

de forma oral e escrita as estratexias seguidas.

1.4 Orientacions pedagodxicas

A intervencién educativa na area de Ciencias da Natureza desenvolveréa o seu curriculo e tra-

tard de asentar de xeito gradual e progresivo nos distintos niveis da etapa as aprendizaxes que

lle faciliten ao alumnado o logro dos obxectivos da area e, en combinacion co resto de areas,

unha adecuada adquisicién das competencias clave e o logro dos obxectivos da etapa.

Neste sentido, no desefio das actividades, o profesorado terd que considerar a relacion exis-

tente entre os obxectivos da area e as competencias clave a través dos descritores operativos

do perfil de saida e as lifias de actuacion no proceso de ensino e aprendizaxe, que se presentan

nos apartados seguintes, e seleccionar aqueles criterios de avaliacion do curriculo que se axusten

a finalidade buscada, asi como empregalos para verificar as aprendizaxes do alumnado e o seu

nivel de desempefio.

Relaciéon entre os obxectivos da area de Ciencias da Natureza e as competencias clave a través

dos descritores operativos do perfil de saida establecidos no anexo |

Obxectivos Competencias clave
daarea CCL CP STEM CD CPSAA CC CE CCEC

OBX1 1-2-3 2-4 1-2 4

OBX2 5 1-2-3 3

OBX3 1-2-4-5 1 4 1 1
OBX4 5 2-5 4 1-3-4 il

OBX5 3 4 1-2-3-4-5 4
OBX6 3-4 5 3-4-5 1-3 4

Liflas de actuacion non proceso de ensino e aprendizaxe

O uso de distintos métodos que tefian en conta os diferentes ritmos e estilos de aprendizaxe do
alumnado, potenciando as sUas habilidades mais destacables e facendo fincapé na atencion &
diversidade do alumnado, na atencion individualizada, na prevencion das dificultades de apren-

dizaxe e na posta en practica de mecanismos de reforzo e ampliacion.

A realizacién de proxectos significativos e de actualidade que partan dos cofiecementos previos
do alumnado e do seu contorno proximo, asi como dos seus centros de interese, os cales fo-

mentaran a sua curiosidade e a motivacion pola aprendizaxe.

Actividades que partan da observacion e experimentacion para cofiecer os fenébmenos naturais
da vida cotia e a comprensién dos cambios da contorna causados pola actividade humana de
xeito vivencial e transversal. Porase en practica o método cientifico a través de diversas investi-
gacions e traballos, desenvolvendo asi unha actitude de rigor e pensamento critico ante fenéme-

nos que suceden no seu contorno Mais proximo.

O desenvolvemento de habilidades para traballar de forma cooperativa e colaborativa facilitara a
propia aprendizaxe, compartindoa e favorecendo a inclusion de todo o alumnado. Reforzara a
autoestima, o espirito critico, a reflexion e a responsabilidade, favorecendo a capacidade de

aprender por si mesmos e promovendo o traballo en equipo e o emprendemento.

Contidos traballados arredor da realizacion de tarefas de aprendizaxe integradas que faciliten a
contextualizacion de proxectos, pequenas investigacions no medio, actividades de experimenta-

cion, resolucién de problemas concretos, realizacion de debates sobre temas de actualidade

(medioambientais, de saude, novas tecnoloxias, consumo...) nas cales o alumnado avance no
desempefio das stas competencias ao longo da etapa, elixindo en cada caso a metodoloxia
adecuada en funcién das necesidades que se presenten.

Metodoloxias que partan dun enfoque globalizador e interdisciplinar baseado nunha aprendizaxe
competencial, que permita conectar contidos das distintas materias curriculares ademais de
abordar os diferentes elementos transversais, tendo en conta os recursos dos centros educati-

vos, principalmente a biblioteca escolar como fonte de aprendizaxe e recursos.

O desenvolvemento de actitudes positivas con respecto ao benestar persoal, social e fisico, asi
como a capacidade de respectar a diversidade nos demais. Potenciaranse actividades en que
gue o alumnado descubra e tome consciencia da necesidade de coidar o propio corpo, recofie-
cendo aqueles factores que prexudican a nosa saude fisica e mental e incidindo na importancia

dos habitos saudables.

A relevancia das tecnoloxias dixitais e as contornas virtuais de aprendizaxe na sociedade actual
fai necesario que o alumnado as integre na sua aprendizaxe facendo un uso seguro, critico e

responsable desde idades temperas.

Tarefas en que o alumnado tefia que planificar, desefiar, propofier e comunicar diferentes pro-
postas a situacions presentadas, fomentando a creatividade, empregando a informacion propor-
cionada polos medios tecnoldxicos e utilizando de xeito eficiente diferentes ferramentas e dispo-
sitivos dixitais.

O uso de distintos procedementos e instrumentos variados (rdbricas, rexistros anecdéticos, listas
de cotexo, organizadores graficos, portafolios, dianas de avaliacion, probas orais, claves dicoto-

micas...), que permitira unha avaliacion obxectiva da totalidade do alumnado.

O espirito critico que permita cofiecer porque hai profesions tan feminizadas ou masculinizadas
e a presentacion de persoas que representen logros e rupturas de teitos de cristal no eido profe-

sional.

